


Insekte is na onkruide waarskynlik die grootste
plaag in die landbou. Beheer van insekte in die
landbou word op verskeie maniere gedoen byvoor-
beeld chemiese beheer, genetiese beheer en fero-
moonlokvalle. Biologiese beheer kan ook met rede-
like sukses op verskeie gewasse aangewend word,
veral met liewenheersbesies teen plantiuise. Che-
miese beheer bly egter die doeltreffendste en word
die wydste aangewend.

Twee staatmaker-insekdoders is sipermetrien en
chloorpirifos. Hierdie twee middels is onderskeidelik in
1975 en 1965 geregistreer. Ten spyte daarvan dat albei
middels al baie lank in gebruik is, is hulle nog hoog in
aanvraag en word hulle nog wyd gebruik.

Plaaskem het onlangs Cyperfos (500 g/l EC) ontwik-
kel wat die eerste mengsel van sipermetrien (50 g/l)
en chloorpirifos (450 g/l) in Suid-Afrika is. Sipermetrien
behoort tot die piretroiedgroep en is ‘n nie-sistemiese,
kontak-insekdoder met ‘'n maag- en antivoedingwerking
teen insekte. Chloorpirifos is ook nie-sistemies en het 'n
maag- en respiratoriese werking asook ‘n gaswerking
en behoort tot die organofosfaatgroep.

Die kombinasie van dié twee aktiewe bestanddele
het duidelike voordele bo ander insekdoders en bo die
twee insekdoders as hulle individueel gespuit word. In
veldproewe kan ‘n duidelike sinergistiese effek gesien
word. Die belangrikste voordeel is die dubbelwerking
van die saamgestelde produk in vergelyking met die ge-
bruik van enkelprodukte. Sipermetrien het ook 'n lang
nawerking op die plant en chloorpirifos het onder meer
‘n gaswerking.

Cyperfos is teen Amerikaanse bolwurm op groen-
bone, droébone, sojabone, en swartmieliekewer op
droébone geregistreer asook teen verskeie insekte op
ander gewasse byvoorbeeld Amerikaanse bolwurm op
tamaties (figuur 1), Russiese koringluis op koring en
stronkboorder op mielies. Op sitrus is Cyperfos teen
rooidopluis (figuur 2), bolwurm, lemoenvlinder (figuur
3), plantluis en witluis geregistreer.

Cyperfos is 'n unieke samestelling van twee bewese
insekdoders met 'n registrasie op 'n wye reeks gewasse
en plae. Die produk het gedurende die afgelope seisoen
groot byval in die landbou gevind en alle aanduidings
is dat die gewildheid van Cyperfos besig is om toe te
neem. Dit kan toegeskryf word aan die doeltreffend-
heid van Cyperfos teen die reeks plae soos uiteengesit
op die etiket sowel as die mededingende prys van die
produk.




